
Mariage d'entre jean delrieu
et peyronne riviere

Au nom de dieu soict sachent tous
que l'an mil six cens dix neuf & le dousie(sme)
jour du moys de janvier appres midi dans la
maison des h(eriti)ers de feu pie(rre) riviere en la ville
de villemur dioceze bas montauban et sen(echau)cee de
th(ou)l(ou)se regnant n(ot)re souverain prince louys trezie(sme)
du nom p(ar) la grace de dieu roy de france & de
navarre pardevant moy not(er)e a tesmoings bas
nommes establis en personnes jean 
delrieu tisseran dud(it) villemur deuement
assisté & authorize d'anthoine delrieu &
marie branque illec presens ses pere & mere
illec presenz & consentans d( )une part et

peyronne riviere filhe de feu pierre riviere
musnier quant vivoit dud(it) villemur assistee
& authorizee de marthe mariette sa mere
vefve dud(it) feu riviere & de helie mariette
son oncle m(aîtr)e foulon dud(it) villemur aussy illec
presens & consentans d'autre lesquelles
partyes de gre sur le mariage entreux
traité & que moyenant la grace de dieu
s'accomplra ont faictz les pactes arrestz
& conventions suivans En premier lieu
lesd(its) /jean/ delrieu & peyronne riviere assistes
des susd(its) ont respectivement promis &
promettent de se prendre en mariage legitime
& d( )icelluy solemnizer & accomplir selon la
forme de la religion chrestienne & resformee
de laquelle ils font proffession a la premiere
requi(siti)on de l'un ou de l'autre les anonces
faictes & tout legitime empechement cessant
Item est pacte que led(it) delrieu prend
lad(ite) riviere avec tous & checuns ses biens
& droictz que luy appartiennes & competes
du coste dud(it) feu pierre riviere son pere
decedé ab intestat et que cependent &
jusques a ce que gabrielle et peyronne riviere
ses soeurs soient d'aage competant pour
proceder a la divizion et partaige des biens
de lad(ite) hereditte iceux delrieu & riviere futurs
maries jouyront pour leur portion

et percepvront les fruictz & revenus d une piece
de vigne assise au vignob(le) dud(it) villemur &
lieu d(it) al pech delz ariholz (mal lu) de la contenance de
quatorze journalz ou environ confron(t)e de
fondz avec le chemin de vifraire de sime le
chemin del pech delz ariholz d un coste vigne
de pie(rre) bresson & d autre costé vigne d'anthoine
hugonnet a la charge d'icelle entretenir en
bons mesnagers & d'en payer annuellement
les tailles & autres charges, item promest
et sera tenue lad(ite) mariette de donner et payer en
deduction desd(its) droictz aus(its) futurs maries
une robe buptial drap de pourpre avec manches
de tasfetas le jour des noces & de faire la
feste des fiancailhes a la charge par lesd(its)
futurs maries de tenir en (com)pte sur led(it)
portion de lad(ite) hereditte lors de lad(ite) division
la legitime vale(ur) de lad(ite) robe & manches &
frais de fiancailles ou bien que a checune
lesd(ites) des autres filhes sera baillee pareilhe
robe & manches et faict pareilh fraiz aux
despans de lad(ite) hereditté lors que seront
collocquées en mariage. Sy ont convenu
lesd(ites) partyes que en cas lad(ite) riviere viendra
a predeceder aud(it) delrieu en ce cas icelluy
sera jouissant & usufructuaire de tous &
checuns les biens & droictz detenux de
sad(ite) future femme suivant la coustume

de la present ville de villemur et sy au
contraire led(it) delrieu vient a predeceder
a lad(ite) riviere en ce cas elle rettirera tous
& checuns ses biens & droictz robes &
joyaux en l'estat que seront p(ou)r lors
et en outre pour tout droict d augment 
et aussy pour recompance des bons &
agreables services que led(it) delrieu espere
recepvoir de lad(ite) riviere sa future espouxe
icelluy delrieu ensemble lad(ite) branque
sa mere ^° ont donné et donnent en fave(ur)
dud(it) mariage a lad(ite) riviere & aud(it) cas
de survivance la somme de cent livres
t(ournoi)z a icelle prendre & rettirer sur tout &
checuns les biens de lad(ite) branque et
d icelle somme faire & dispozer a ses
plaisirs & volontes moyenant quoy ne
pourra lad(ite) riviere prethendre aucun droict
d augmant ny prendre aucune pention
& entretien sur les biens dud(it) delrieu son
futur espoux que jusques a estre payee
& satisfaicte de lad(ite) somme donnée ainsy l'ont
convenu & arresté et promis respectivement
checun des surnommes en ce que le



concerne tenir garder & effectuer a
l'ypotheque & obliga(ti)on de tous & checuns
leurs biens presens & advenir mesmes
lesd(its) futurs maries en personnes p(ou)r

estre constrainctz a la solemniza(ti)on dud(it) mariage
submettant le tout aux rigue(ur) de justice
avec les renonc(iations) & autres clauzes necess(ai)res
& l ont juré par serment leu(rs) mains a dieu
levées faict & recitté en presences de m(aîtr)es
pie(rre) bressolles advocat jean puilaurens marchant
jean gontaud marchant boucher & david
mariette m(aitr)e foulon hab(itan)z dud(it) villemur desquelz
lesd(its) bressolles puilaurens & gontaud se sont
signes avec led(it) delrieu filz les autres
ne scavent, et moy jean custos not(er)e
royal de lad(ite) ville requis ^° deuement assistee
dud(it) anthoine delrieu son mari a ce (con)sentant 

J. Delrieu                              J. Bressolle, present

Gontaud, p(rese)nt              Puilaurens, p(rese)nt

                     Custos not(air)e


